
MOCION DO GRUPO MUNICIPAL DE VECINANZA
EN DEFENSA DUNS MEDIOS PUBLICOS DE
COMUNICACION DE CALIDADE E
INDEPENDENTES EN GALICIA

Ao Pleno da Corporacién de Cuntis

Saleta Fernandez de la Torre e Santi Martinez Lépez, na nosa condicion de concelleiros do Grupo
Municipal de Vecifianza, ao abeiro do disposto no Regulamento de Organizacién, Funcionamento e
Réxime Xuridico das Entidades Locais presentamos diante do Pleno da Corporacién Municipal a
seguinte MOCION:

EXPOSICION DE MOTIVOS:

A Corporacion Radio e Television de Galicia estd a vivir, baixo os gobernos do PP, un proceso de

desmantelamento do servizo publico e manipulacién informativa.

Dende a aprobacion polo Parlamento de Galicia da Lei 9/2011, do 9 de novembro, dos medios
publicos de comunicacién audiovisual de Galicia, o seu incumprimento foi sistematico, especialmente

naqueles aspectos que afondarian na independencia e calidade dos medios publicos.

En primeiro lugar, ao non desenvolver dita lei, permanece no seu cargo, dende 2009, o Director Xeral

nomeado polo PP, cando deberia ter sido elixido por unha ampla maioria de %4 no Parlamento.

O persoal da CRTVG ten denunciado control e manipulacién por parte do Goberno galego, amparado
no feito de que non se desenvolve a obriga legal de crear un Consello de Informativos que vele pola
obxectividade (artigo 36 da Lei 9/2011). Exemplo flagrante desta situacién de manipulacion foi a

cobertura sobre a vaga de lumes de outono de 2017.

Todo este proceso prodicese nun contexto de conflitividade laboral e reducién do persoal fixo, asi
como a aposta pola externalizacién da producion, reducindo a minimos a produciéon propia, con

infrautilizacion de medios propios, e apostando pola chamada “produciéon propia externalizada”.

Asemade, reduciuse o orzamento da dobraxe, un elemento tan importante para a normalizacion
linglistica, provocando unha caida do emprego no sector da dobraxe en Galicia, que é o de mais
calidade do Estado.

A respecto da lingua, o Comité Intercentros da CRTVG alerta dun “progresivo desmantelamento da
promociéon do galego por parte da Corporaciéon, que se manifesta na carencia de programaciéon
divulgativa especifica, e nun departamento lingistico tan esganado que dificilmente pode asumir a
supervisiéon da produciéon externa que chega ao centro emisor, ao tempo que ofrece soporte ao
persoal propio”. Isto é gravisimo, nun medio que ten entre as sUas obrigas fundamentais a

contribucién 4 normalizacién lingdistica.

O control gubernamental sobre os medios publicos manifestouse cruamente este ano co anuncio da
nova programacion que comeza este mes de setembro de 2018, apostando a Direcciéon da CRTVG
pola desaparicién do Diario Cultural, tal e como estaba concibido, e pola supresiéon das desconexiéns
territoriais, o espazo das informacions de proximidade. Deste xeito, os contidos locais pasaran a estar
controlados e seleccionados dende San Marcos, cun aumento do control informativo en vésperas das

municipais.

Neste escenario produciuse a dimision dos dous presentadores do TX Seran, Tati Moyano e Alfonso
Hermida, por razéns profesionais e discrepancia coa lifa informativa, e a CRTVG abriu un expediente
informativo a citada presentadora por, segundo a Direccién, “posible incumprimento” da norma que
impide usar medios da Corporacién para actos alleos, logo da participacién da citada traballadora
nunha gala benéfica da Asociacion Espanola contra o cancro, na que Beatriz Moyano reivindicou as

mobilizaciéns do persoal en defensa do caracter de servizo publico da CRTVG.

Sendo os medios publicos de comunicaciéon plurais e independentes un elemento central das

3

sociedades democriticas, esta Corporacién municipal non pode permanecer allea & situacién da
CRTVG.

ACORDOS:

1. Trasladar o apoio as mobilizaciéns do persoal da CRTVG en defensa duns medios de
comunicacién publicos de calidade e independentes.

2. Trasladar & Xunta, ao Parlamento de Galicia e 8 CRTVG a necesidade de que se renove canto
antes a Direccion da CRTVG e se cree o Consello de Informativos, tal e como dispén a Lei
9/2011 dos medios pUblicos de comunicacién audiovisual de Galicia.

Cuntis, 12 de setembro de 2018

Saleta Fernandez de la Torre Santi Martinez Lépez

